
UIT DIE KAJUIT 
Dankbaar!  Dit is die woord waaraan ek dink wanneer ek terugkyk op die derde 
kwartaal.  Aan die begin van die kwartaal het ons vir mekaar gesê dat hierdie 
kwartaal propvol gepak is en almal baie besig gaan hou.  Daar was tye wat dit 
gevoel het of jy in jouself vashardloop om alles gedoen te kry, maar dit was 
absoluut die moeite werd.  Ons skool het nie net alles met groot sorg en 
opwinding aangepak nie, maar ook uitstekend gevaar.  Watter skool kan spog 
met leerders wat nasionale kampioene in onder meer swem, redenaars, 
atletiek en Astro Quiz is – alles in een kwartaal?  Saam met dit talle ander 
hoogtepunte soos ons eerste rugby- en hokkiespanne wat nie hulle gelyke op 
die sportveld gehad nie, was daar ook talle ander leerders wat deelgeneem 
het, hul beste gegee het en puik resultate behaal het op verskeie terreine.  Ek 
is baie trots op elke leerder wat ‘n 100%-Parkie gesindheid geopenbaar het 
deur alles voluit te doen.   Die skool en alles wat hier gebeur gaan oor julle.  Ek 
lig ook my hoed vir elke ouer wat die skool en hul kinders so getrou en positief 
ondersteun het.  Dit is werklik ‘n riem onder die hart om op positiewe 
ouerbetrokkenheid te kan staatmaak.  Ons kinders het natuurlik ook baie 
goeie rolmodelle gehad en daarvoor bedank ek graag elke personeellid wat 
tyd en moeite met ons kinders gemaak het sodat hulle kon ontwikkel en 
presteer.  Ons Hemelse Vader se seën was mildelik oor ons uitgestort 
gedurende hierdie kwartaal.  Volgende kwartaal gaan baie kort wees.  So, aan 
elkeen wil ek ‘n welverdiende kort vakansie toewens.  Rus lekker en laai die 
batterye, sodat ons volgende kwartaal weer die bul by die horings kan pak en 
die jaar goed kan afhandel.  Indien u op die pad gaan wees, ry asseblief veilig.  
Mooi loop. 
Dr. André Smith 
 

BELANGRIKE INLIGTING EN UITSLAE
 

1. Skool open Maandag, 13 Oktober om 07:30 
Die skool sluit Vrydag, 3 Oktober om 10:30 vir die vakansie.  Die skool open weer na 
afloop van die vakansie op d.v. Maandag, 13 Oktober om 07:30 vir alle leerders.   
 
2. Kwartaalprogram en buitemuurse rooster 
U het reeds die kwartaalprogram en buitemuurse rooster vir kwartaal 4 ontvang 
sodat u u beplanning kan doen.  Raadpleeg dit asb. sodat u en u kind/ers vertroud is 
met die aktiwiteite en tye vir die kwartaal. 
 
3. Skoolklere 
Vanaf die 4de kwartaal is somersdrag verpligtend.  Ouers moet ook asseblief seker 
maak dat leerders elke dag netjies en korrek geklee skool toe sal kom – ook wat 
betref hare en die dra van bykomstighede bv. haarrekkies en -linte.  Baie dankie vir 
almal se samewerking. 

2025 SKOOLKWARTALE 
 

4de: 13 Oktober – 10 Desember  

“Don’t ask 
yourself if it will 

be easy, ask 

yourself if it will 
be worth it.”  

 
             Afrikaanse idioom van 
die week 

 

Die bul by die horings 
pak: 

 

Om ‘n moeilike taak/werk 

aan te pak 



4. Graad 7-toer/Graad 6-kamp 
Ons jaarlikse graad 7-toer na Kaapstad vind die eerste week van die vierde kwartaal 
plaas.  Die graad 6-leerders se kamp vind hierdie jaar te Eagle Falls naby Uniondale 
plaas – ook gedurende die eerste week.  Alle reëlings is reeds getref en die leerders 
sien baie daarna uit. 
 
5. Begrotingsvergadering  
Die jaarlikse begrotingsvergadering vind op Dinsdag, 21 Oktober 2025 om 17:30 – 
18:00 in die skoolsaal plaas en vereis ‘n kworum.  Dit is dus baie belangrik dat ouers 
dit sal bywoon.  Die kennisgewing en opsomming van die begroting is reeds via D6 
uitgestuur.  Dagboek asb. die datum nou al sodat u deel van die proses kan wees. 
 
6. Laerskool Park Nasorgsentrum 
Ons is baie opgewonde oor ons eie nasorgsentrum wat vanaf Januarie 2026 in 
werking tree.  Ouers kan nou hul kinders inskryf om deel te wees van die skool se 
nasorg vir 2026.  Koste beloop R900 per maand oor 10 maande.  Let wel: Nasorg is 
slegs vir leerders van Laerskool Park.  Inskrywingsvorms is by die skoolkantoor en 
op die webblad beskikbaar.  Sien die advertensie onderaan. 
 
7. Aktiwiteite tydens die vakansie 
Baie sterkte aan leerders en personeel wat tydens die vakansie ons skool gaan 
verteenwoordig by verskeie amptelike toernooie: 

• SWD o/12 Kusstreek-rugbytoernooi (Riversdal) 

• SWD o/13 Sewes-rugbytoernooi (Bloemfontein) 

• Eden-Tennistoernooi (1ste spanne) 

• Mosselbaai krieketfees (o/13A-span) 
Hou ons naam hoog deur ‘n 100%-Parkie te wees! 
 
8. Buite aktiwiteite 
Driekamp:  Mila Smit, Kaylee van Rensburg en Allegra Kuhn-Swanich het aan die 
Eden Triathlon Super Sprint wedren deelgeneem en ‘n eerste plek as span verower.   
Binnenshuise hokkie: Die volgende leerders is in die Southern Cape Sables PSI 
hokkiespanne ingesluit: Seuns: Sias Poggenpoel, Tokkie Kasselman, André Joubert 
en Rehann Nell.  Dogters: Mia Bronn, Kaylee van Rensburg en Allegra Kuhn-Swanich. 
Hulle gaan later vanjaar aan die nasionale toernooi te Kaapstad deelneem.   
Baie geluk! 
 
9. Personeelverjaardae 
Baie geluk aan die volgende personeel wat verjaar: 

• 11 Oktober:  Charles Jansen 
 
10. Skooltye 
Ouers moet seker maak dat leerders elke dag betyds skool toe kom.   Skooltye is: 
• Graad RR en R:  07:30 – 12:15 
• Graad 1:   07:30 – 13:00   
• Graad 2, 3 en HBK: 07:30 – 13:30 (Vrydae – 13:00) 
• Graad 4 – 7:  07:30 – 14:00 (Vrydae – 13:15) 
 
11. Skoolfonds 

Ouers moet asb. seker maak dat skoolfonds tot aan die einde van die derde kwartaal 
op datum betaal is.  Baie dankie aan al ons ouers wat getrou skoolfonds betaal.  
Skoolfonds vir 2025 is as volg:  

• Graad R en RR:  R13 500  

• Graad 1 – 7:  R13 200 

Kontak ons: 
Kaapweg 49 Mosselbaai 

Posbus 96, Mosselbaai, 6500  

Tel: 044 691 1020/1              

Epos: navrae@lspark.co.za 

www.laerskoolpark.co.za 

♪ 

EERSTE WEEK VAN VOLGENDE 

KWARTAAL SE PROGRAM 

 

Ma, 13 Okt: Skool open om 07:30 

                  Graad 7-toer (Kaapstad) 

Di, 14 Okt:  Graad 7-toer (Kaapstad) 

Wo, 15 Okt: Graad 7-toer (Kaapstad) 

                  Graad 6-kamp (Eagle Falls) 

Do, 16 Okt: Tennis vs Blanco  

                  Graad 7-toer (Kaapstad) 

                  Graad 6-kamp (Eagle Falls) 

Vr, 17 Okt:  Graad 7-toer (Kaapstad) 

                  Graad 6-kamp (Eagle Falls) 

Sa, 18 Okt: Borgefunksie         

 

    

 

BANKBESONDERHEDE 

Naam: Laerskool Park Skoolfonds 

Bank: First National Bank (FNB) 

Rekeningnommer: 62035 761 081 

Takkode: 210-314  

Verwysing: Kind se naam, van en 

graad of toelatingsnommer 

 

 

 

 

 

 



 

  





  


